
Krishnastotra by Indra

இந்த்³ரக்ரு’தம் ஶ்ரீக்ரு’ஷ்ணஸ்தோத்ரம்

ஶ்ரீக³ணேஶாய நம:॥
இந்த்³ர உவாச ।
அக்ஷரம் பரமம் ப்³ரஹ்ம ஜ்யோதீரூபம் ஸநாதநம் ।
கு³ணாதீதம் நிராகாரம் ஸ்வேச்சா²மயமநந்தஜம் ॥ 1॥
ப⁴க்தத்⁴யாநாய ஸேவாயை நாநாரூபத⁴ரம் வரம் ।
ஶுக்லரக்தபீதஶ்யாமம் யுகா³நுக்ரமணேந ச ॥ 2॥
ஶுக்லதேஜ:ஸ்வரூபம் ச ஸத்யே ஸத்யஸ்வரூபிணம் ।
த்ரேதாயாம் குங்குமாகாரம் ஜ்வலந்தம் ப்³ரஹ்மதேஜஸா ॥ 3॥
த்³வாபரே பீதவர்ணம் ச ஶோபி⁴தம் பீதவாஸஸா ।
க்ரு’ஷ்ணவர்ணம் கலௌ க்ரு’ஷ்ணம் பரிபூர்ணதமம் ப்ரபு⁴ம் ॥ 4॥
நவதா⁴ராத⁴ரோத்க்ரு’ஷ்டஶ்யாமஸுந்த³ரவிக்³ரஹம் ।
நந்தை³கநந்த³நம் வந்தே³ யஶோதா³நந்த³நம் ப்ரபு⁴ம் ॥ 5॥
கோ³பிகாசேதநஹரம் ராதா⁴ப்ராணாதி⁴கம் பரம் ।
விநோத³முரலீஶப்³த³ம் குர்வந்தம் கௌதுகேந ச ॥ 6॥
ரூபேணாப்ரதிமேநைவ ரத்நபூ⁴ஷணபூ⁴ஷிதம் ।
கந்த³ர்பகோடிஸௌந்த³ர்யம் விப்⁴ரதம் ஶாந்தமீஶ்வரம் ॥ 7॥
க்ரீட³ந்தம் ராத⁴யா ஸார்த⁴ம் வ்ரு’ந்தா³ரண்யே ச குத்ரசித் ।
க்ரு’த்ரசிந்நிர்ஜநேऽரண்யே ராதா⁴வக்ஷ:ஸ்த²லஸ்தி²தம் ॥ 8॥
ஜலக்ரீடா³ம் ப்ரகுர்வந்தம் ராத⁴யா ஸஹ குத்ரசித் ।
ராதி⁴காகப³ரீபா⁴ரம் குர்வந்தம் குத்ரசித்³வநே ॥ 9॥
குத்ரசித்³ராதி⁴காபாதே³ த³த்தவந்தமலக்தகம் ।
ராதா⁴ர்சவிததாம்பூ³லம் க்³ரு’ஹ்ணந்தம் குத்ரசிந்முதா³॥ 10॥
பஶ்யந்தம் குத்ரசித்³ராதா⁴ம் பஶ்யந்தீம் வக்ரசக்ஷுஷா ।

த³த்தவந்தம் ச ராதா⁴யை க்ரு’த்வா மாலாம் ச குத்ரசித் ॥ 11॥
குத்ரசித்³ராத⁴யா ஸார்த⁴ம் க³ச்ச²ந்தம் ராஸமண்ட³லம் ।
ராதா⁴த³த்தாம் க³லே மாலாம் த்⁴ரு’தவந்தம் ச குத்ரசித் ॥ 12॥
ஸார்த⁴ம் கோ³பாலிகாபி⁴ஶ்ச விஹரந்தம் ச குத்ரசித் ।
ராதா⁴ம் க்³ரு’ஹீத்வா க³ச்ச²ந்தம் தாம் விஹாய ச குத்ரசித் ॥ 13॥
விப்ரபத்நீத³த்தமந்நம் பு⁴க்தவந்தம் ச குத்ரசித் ।
பு⁴க்தவந்தம் தாலப²லம் பா³லகை:ஸஹ குத்ரசித் ॥ 14॥
வஸ்த்ரம் கோ³பாலிகாநாம் ச ஹரந்தம் குத்ரசிந்முதா³ ।
க³வாம் க³ணம் வ்யாஹரந்தம் குத்ரசித்³பா³லகை:ஸஹ ॥ 15॥
காலீயமூர்த்⁴நி பாதா³ப்³ஜம் த³த்தவந்தம் ச குத்ரசித் ।
விநோத³முரலீஶப்³த³ம் குர்வந்தம் குத்ரசிந்முதா³॥ 16॥
கா³யந்தம் ரம்யஸங்கீ³தம் குத்ரசித்³பா³லகை:ஸஹ ।
ஸ்துத்வா ஶக்ர:ஸ்தவேந்த்³ரேண ப்ரணநாம ஹரிம் பி⁴யா ॥ 17॥
புரா த³த்தேந கு³ருணா ரணே வ்ரு’த்ராஸுரேண ச ।
க்ரு’ஷ்ணேந த³த்தம் க்ரு’பயா ப்³ரஹ்மணே ச தபஸ்யதே ॥ 18॥
ஏகாத³ஶாக்ஷரோ மந்த்ர: கவசம் ஸர்வலக்ஷணம் ।
த³த்தமேதத்குமாராய புஷ்கரே ப்³ரஹ்மணா புரா ॥ 19॥
தேந சாங்கி³ரஸே த³த்தம் கு³ரவேऽங்கி³ரஸா முநே ।
இத³மிந்த்³ரக்ரு’தம் ஸ்தோத்ரம் நித்யம் ப⁴க்த்யா ச ய: படே²த் ॥ 20॥
இஹ ப்ராப்ய த்³ரு’டா⁴ம் ப⁴க்திமந்தே தா³ஸ்யம் லபே⁴த்³த்⁴ருவம் ।
ஜந்மம்ரு’த்யுஜராவ்யாதி⁴ஶோகேப்⁴யோ முச்யதே நர:॥ 21॥
ந ஹி பஶ்யதி ஸ்வப்நேऽபி யமதூ³தம் யமாலயம் ॥ 22॥
॥ இதி ஶ்ரீப்³ரஹ்மவைவர்தே இந்த்³ரக்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ॥
இதி ப்³ரஹ்மவைவர்தபுராணேஶ்ரீக்ரு’ஷ்ணஜந்மக²ண்டே³ஏகவிம்ஶாத்⁴யாயாந்தர்க³தம்

இந்த்³ரக்ரு’தம் ஶ்ரீக்ரு’ஷ்ணஸ்தோத்ரம் ஸம்பூர்ணம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 21/179-200॥

brahmavaivartapurANa . shrIkRRiShNajanma, pUrvabhAga . adhyAya 21/179-200..

2 sanskritdocuments.org



இந்த்³ரக்ரு’தம் ஶ்ரீக்ரு’ஷ்ணஸ்தோத்ரம்

Proofread by PSA Easwaran, Ravin Bhalekar ravibhalekar@hotmail.com

Krishnastotra by Indra

pdf was typeset on September 26, 2024

Please send corrections to sanskrit@cheerful.com

indrakrishnastotra.pdf 3


	Document Information
	Document Text
	Document Credits

